
Shri Samartha Ramadasa Stotram

శ్రీసమర్థరామదాసస్తోత్రమ్  

ఓం శ్రీ ।
శ్రీశఙ్కర  ॥
సమర్థపదవీభాజం  మహోత్సాహధృతిప్రియమ్  ।
సద్గురుం  పరమానన్దం  రామదాసం నమామ్యహమ్ ॥ ౧॥
భక్త స న విభక్తో యో భక్తలక్షణముత్తమమ్ ।
ధీమతా యేన చోక్తం తం రామదాసం నమామ్యహమ్ ॥౨॥
గ్రన్థరాజ   దాసబోధం ప్రపఞ్చ  పరమార్థయోః  ।
బోధకం కృతవాన్ యస్తం రామదాసం నమామ్యహమ్ ॥ ౩॥
దేశోత్థానోపనిషదం  ఆనన్దవనభూవనమ్  ।
దృష్టం  యేనోద్బోధకం తం రామదాసం నమామ్యహమ్ ॥ ౪॥
విరాగిణా కృతా యేన శివఛత్రపతేః  స్తుతిః ।
ప్రబోధనాయ  హిన్దూనాం  రామదాసం నమామి తమ్ ॥ ౫॥
వివేకగురుతా యేన నైకదా  ప్రగటీకృతా  ।
రాజకారణధర్మజ్ఞం  రామదాసం నమామి తమ్ ॥౬॥
జనస్వభావగోస్వామిస్వరుపోద్ ఘాటనక్షమమ్ ।
లోకభ్రమాపహర్తారం  రామదాసం నమామ్యహమ్ ॥ ౭॥
రామభక్తం సతాంవర్యం విరక్తం హితకారిణమ్ ।
మనోబోధప్రణేతారం  రామదాసం నమామ్యహమ్ ॥౮॥
లోకసఙ్గ్రహకర్తారం  సత్యభక్తిప్రకాశకమ్   ।
నిస్పృహం బ్రహ్మనిష్ఠం   తం రామదాసం నమామ్యహమ్ ॥౯॥
హనూమాన ఆగతః సాక్షాత్ నతకల్యాణహేతవే ।
యస్య రూపేణ తం వన్దే రామదాసం తపోనిధీమ్ ॥ ౧౦॥

శ్రీసమర్థరామదాసస్తోత్రమ్  

కర్మభక్తిజ్ఞానరూపా  సాధనాయోగ సంయుతా ।
యేన సమ్యక్తయాఽఽఖ్యాతా రామదాసం నమామ్యహమ్ ॥ ౧౧॥
యత్నాయత్తం నృణాం భాగ్యం యత్నదేవో భవానిశమ్ ।
ఏవం సమ్బోధితాః భ్రాన్తాః  రామదాసం నమామ్యహమ్ ॥ ౧౨॥
మా భైషీస్తే  సహాయ్యోఽస్తి రామః శస్త్రభృతాంవరః  ।
ఇత్యాశ్వస్తా యేన సర్వే రామదాసం నమామి తమ్ ॥ ౧౩॥
ధీరతావీరతాకార్యక్షమతానాం ప్రవర్తకమ్   ।
సజ్జనానన్దసన్దోహం    రామదాసం నమామ్యహమ్ ॥ ౧౪॥
ప్రేరణాం  రాష్ట్రరక్షార్థం   నేతృభ్యో దేహి భోః ప్రభోః  ।
త్వమేవ శరణం నాన్యః ప్రార్థనాం   మా వృథాం కురు ॥ ౧౫॥
ఇతి స్వామీ వరదానన్దభారతీవిరచితం  శ్రీసమర్థరామదాసస్తోత్రం    సమ్పూర్ణమ్  ।
భావార్చనా (ప్రాచార్య  అ.దా.ఆఠవలే)
https://www.santkavidasganu.org, https://www.youtube.com/@varad-vani1496

